
1. Ընթացիկ իրավիճակը և իրավական ակտի ընդունման անհրաժեշտությունը, առաջարկվող կարգավորման բնույթը
Կառավարության որոշման նախագծի ընդունումը պայմանավորված է ՀՀ կառավարության 2018թ. հունիսի 15-ի թիվ 706-Ն որոշմամբ հաստատված բյուջեների կատարման կարգի 58-րդ կետի համաձայն ՀՀ 2026 թվականի պետական բյուջեով ՀՀ արդարադատության նախարարության պրոբացիայի ծառայության գծով նախատեսված հատկացումների հաշվին բանկային վճարային քարտերով շրջանառվող միջոցների չափաքանակը հաստատելու անհրաժեշտությամբ: Ընդ որում չափաքանակի հաստատումը անհրաժեշտ է էլեկտրոնային հարթակով ուղևորափոխադրման ծառայությունների ձեռքբերումն ապահովելու նպատակով:
 «Պրոբացիայի մասին» օրենքի 12-րդ հոդվածի 1-ին և 2-րդ մասերի համաձայն՝ այլընտրանքային խափանման միջոցի կատարումն օրենքով նախատեսված դեպքերում և կարգով ապահովում է Պրոբացիայի ծառայությունը, իսկ այդ ծառայության տարածքային մարմինները վերահսկողություն են իրականացնում իրավասու մարմնի որոշմամբ Պրոբացիայի ծառայության շահառուի վրա դրված պարտականությունների կատարման նկատմամբ։ 
Համաձայն ՀՀ կառավարության 2025 թվականի հունիսի 26-ի N853-Ն որոշման 1-ին կետի՝ պետական բյուջեից ֆինանսավորվող մարմինների աշխատողների աշխատանքային պարտականությունների կատարման շրջանակում, Հայաստանի Հանրապետության տարածքում մարմինները կարող են օգտվել էլեկտրոնային հարթակով ուղևորափոխադրման ծառայություններ մատուցող կազմակերպությունների կամ անհատ ձեռնարկատերերի ծառայություններից, պետական բյուջեի՝ այդ նպատակով նախատեսված միջոցների հաշվին: Որոշման 2-րդ կետով սահմանում է որոշման 1-ին կետում նշված նպատակով կատարվող ծախսերի համար նախատեսված գումարները շրջանառվում են համապատասխան մարմնի բանկային վճարային քարտերի միջոցով:
Որոշման 1-ին կետում նշված նպատակով մատուցվող ծառայությունների պայմանները սահմանվում են համապատասխան մարմնի և էլեկտրոնային հարթակով ուղևորափոխադրման ծառայություններ մատուցող կազմակերպությունների կամ անհատ ձեռնարկատերերի միջև կնքված պայմանագրով՝ համաձայն գործող օրենսդրության: Ծառայությունից օգտվելու պայմանների վերաբերյալ կարգը, ինչպես նաև ծառայությունից օգտվելու իրավունք ունեցող մարմնի աշխատողների ցանկը հաստատվում և փոփոխվում է մարմնի գլխավոր քարտուղարի կամ աշխատակազմի ղեկավարի կամ օրենսդրությամբ նախատեսված համապատասխան պաշտոնատար անձի անհատական իրավական ակտով: Նշված ծառայությունների համար վճարումները կատարվում են համաձայն տվյալ պահին գործող սակագների:

2․ Կարգավորման նպատակը, ակնկալվող արդյունքները
Հայաստանի Հանրապետության արդարադատության նախարարության պրոբացիայի ծառայության համար նախատեսված բյուջետային ծախսերի լիարժեք և արդյունավետ կատարումն է։ 

3․ Նախագծի մշակման գործընթացում ներգրավված ինստիտուտները և անձինք․
Նախագիծը մշակվել է Արդարադատության նախարարության կողմից։

4․ Նախագծի ընդունման դեպքում լրացուցիչ ֆինանսական միջոցների անհրաժեշտության, պետական կամ տեղական ինքնակառավարման մարմնի բյուջեում եկամուտների և ծախսերի ավելացման կամ նվազեցման մասին.
Նախագծի ընդունման կապակցությամբ լրացուցիչ ֆինանսական միջոցների անհրաժեշտություն չկա, պետական բյուջեի եկամուտներում և ծախսերում փոփոխություններ չեն նախատեսվում:
	
5․ Կապը ռազմավարական փաստաթղթերի հետ. Հայաստանի Հանրապետության վերափոխման ռազմավարություն 2050, Կառավարության 2021-2026թթ. ծրագիր, ոլորտային և/կամ այլ ռազմավարություններ 
Նախագիծն առնչվում է «Հայաստանի վերափոխման ռազմավարություն 2050», Հայաստանի Հանրապետության կառավարության 2021-2026թթ. ծրագրի 6․10 կետին։
2

